
Analyse

Etienne de Montargis, vicomte de Rouen, fait savoir que Gringoire du Bois-Gencelin, chevalier, a reconnu avoir
recu en fief et a titre héréditaire du chevalier Robert du Bois-Gencelin un moulin nommé Quiquenpoist sis en
paroisse d Aulnay prés de La Bonneville avec toutes ses appartenances pour une rente annuelle de 14 livres
tournais.

Tableau delatradition
Editions principales

a. Ddlisle Léopold, Cartulaire normand de Philippe-Auguste, Louis VIII, Saint-Louis et Philippele Hardi, Caen,
Hardel (MSAN ; 16, 2e série, 6, p. 160-390), 1852, n° 960, p. 243-244.

Texte établi d' aprésa

A touz ceus qui verront cestes presentes leitres, Estienne de Montargis, visconte de Roem, salut. Sachez que par
devant nous fut present mesire Gringoire du Bois Gencelin, chevalier, de sabonne volanté reconnut qu'il avoit pris
en fié et en heritage de monseigneur Robert du Bois Gencelin, chevalier, un moulin qui est apelé Quiquenpoist,
assis en la parroisse d' Aunoy juste la Bonneville, ovec toutes les apartenances a icelui moulin, pour quatorze
livrestournois de rente chascun an, des quelles quatorze livres tournois le dit mesire Gringoire et ses hers rendront
chascun an au roy sus le dit moulin cinquante soulz tournois de rente ala Chandeleur pour le dit mesire Robert et
pour ses hers, et cent et quatre soulz tournois de rente chascun an que le dit mesire Gringoire a atourner au roy a
prendre et arecevoir sus ses hommes de Esquetot emprées Marbue ala Saint Remi pour le dit mesire Robert et pour
ses hers, et sis livres et sis soulz tournois de rente que le dit mesire Gringoire et ses hers rendront au dit mesire
Robert et a ses hers sus le dit moulin chascun an quinze jourz emprés la Saint Remi, en tele maniére que toutes
fiees que le dit mesire Gringoire ou ses hers deffaudront de paiement des dites sis livres et sis soulz vers le dit
mesire Robert ou vers ses hers ou leur conmandement portant ces leitres au dit terme, que le dit mesire Robert
ou ses hers ou leur conmandement portant ces leitres pourront prendre en leur main le dit moulin ovec toutes les
apartenances aicelui moulin comme leur propre et tenir dusgues atant queil seint touz paiez des ditessislivres et
sis soulz tournois, et en tele maniére que toutes les levées du dit moulin et des apartenances aicelui, tant comme
il sera en leur main par deffaut de paiement de la dite rente, seront quites et delivrés au dit mesire Robert et a
ses hers, sanz ce que il seint tenuz a en rendre rieus au dit mesire Gringoire ne a ses hers, a prendre, a avoir et a
recevoir au dit mesire Robert et & ses hers les dites sis livres et sis soulz tournois de rente chascun an au terme
devant dit susle dit moulin, bien et em pes, franchement et quitement, et af faire toute leur plainne volanté, conme
deleur propre heritage en laforme devant dite, la quelle rente (C' est assavoir les dites six livres et sis soulz, assis
sus le dit moulin) le dit mesire Gringoire, pour lui et pour touz ses hers, promist a garantir et a deffendre contre
touz au dit mesire Robert et ases hers et adelivrer de touz empeschemenz et de touz encombremenz, ou escangier

en son propre heritage ailleurs autant, value a value, se mestier estoit, aus us et au coustumes de Normandie, et
promist aenterignier et aemplir sanz nulle deffaute au dit mesire Robert et a seshersen lafourme et enlamaniere
queil est par devant devisé, sanz aler encontre ; et pour toutes ces convenances et chascunes, si conme elles sunt
devant devisées, fermement tenir et a emplir le dit mesire Gringoire en obliga soy et ses hers et touz ses biens et
les biens de ses hers, touz et chascun pour le tout, muebles et non muebles, presenz et a venir, en quiconque leu
queil puissent estre trouvez, achamp ou aville. En testmoing de ceste chouse, nous avons mis a ces leitres le seel
de la viscontée de Roem, sauf le droit le roy, ovec le seel du dit mesire Gringoire. Ce fut fet I'an de grace M CC
guatre vinz et un, ou mays de may.

